
ടേണ്‍ ഓവര്‍ ടാക്സ്

ചോദ്യം ഉത്തരം

ശ്രീ. എ. പി. അനിൽ കുമാർ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

സംസ്ഥാനത്തെ ഏതെങ്കിലും ബാർ ഹോട്ടലുകൾ
കോമ്പോസിഷൻ നിരക്കിൽ ടേണ്‍ ഓവര്‍ ടാക്സ്
ഒടുക്കുന്നുണ്ടോ;

(എ) കേരള പൊതു വില്‍പ്പന നികുതി നിയമം, 1963 വകുപ്പ്‌
7 പ്രകാരമുള്ള നിബന്ധനകള്‍ക്ക്‌ വിധേയമായി ബാര്‍
ഹോട്ടലുകള്‍ക്ക് അവര്‍ സമര്‍പ്പിക്കുന്ന ഓപ്ഷന്‍
പ്രകാരം കോമ്പൗണ്ട്‌ നിരക്കില്‍ നികുതി

അടയ്ക്കാവുന്നതാണ്‌. അത്തരം ഓപ്ഷന്‍ സമര്‍പ്പിച്ച
ബാര്‍ ഹോട്ടലുകള്‍ കോമ്പോസിഷന്‍ നിരക്കില്‍
നികുതി ഒടുക്കിവരുന്നുണ്ട്‌.

(ബി)

സംസ്ഥാനത്തെ ബാർ ഹോട്ടലുകളിൽ 2017-ന്
ശേഷം നികുതി വകുപ്പ് നടത്തിയ പരിശോധനകൾ
എത്രയെണ്ണമെന്ന് വർഷം, ജില്ല എന്നിവ തിരിച്ചുള്ള
കണക്കുകള്‍ ലഭ്യമാക്കുമോ; പ്രസ്തുത
പരിശോധനയിലൂടെ ലഭിച്ച വസ്തുതകൾ വച്ച് നികുതി
നിർണ്ണയം പൂർത്തികരിച്ചിട്ടുണ്ടോ; എങ്കിൽ അതിന്റെ
ജില്ലതിരിച്ചുള്ള കണക്കുകള്‍ വർഷം, അഡീഷണല്‍
ഡിമാന്റ്, കളക്ഷൻ എന്നിവ തിരിച്ച് ലഭ്യമാക്കുമോ;

(ബി) സംസ്ഥാനത്തെ ബാർ ഹോട്ടലുകളിൽ 2017-ന്
ശേഷം സംസ്ഥാന ചരക്കുസേവന നികുതി വകുപ്പിലെ
ഇന്റലിജൻസ് & എൻഫോഴ്സ്മെന്റ് വിഭാഗം

നടത്തിയ പരിശോധനകൾ സംബന്ധിച്ച വിവരം
അനുബന്ധമായി (അനുബന്ധം-1) ചേര്‍ക്കുന്നു.

2017-നു ശേഷം നികുതി വകുപ്പ്‌ 112 ബാര്‍

ഹോട്ടലുകളില്‍ പരിശോധന നടത്തിയിട്ടുണ്ട്‌.
ഇപ്രകാരം നടത്തിയ പരിശോധനയിലൂടെ ലഭിച്ച
വസ്തുതകള്‍ വച്ച്‌ സംസ്ഥാനത്തെ 66 ബാര്‍

ഹോട്ടലുകളില്‍ നികുതി നിര്‍ണ്ണയം നടത്തിയിട്ടുണ്ട്‌.
ആയതിന്റെ ജില്ല, വര്‍ഷം, അഡീഷണല്‍

ഡിമാന്‍ഡ്‌, കളക്ഷന്‍ എന്നിവ തിരിച്ചുള്ള കണക്ക്‌
അനുബന്ധമായി (അനുബന്ധം-2) ചേര്‍ക്കുന്നു.

(സി)

സംസ്ഥാനത്തെ ബാർ ഹോട്ടലുകളുടെ നികുതി
നിർണ്ണയം 2017 മുതൽ 2023 വരെയുള്ള
കാലയളവില്‍ എത്രയെണ്ണം
പൂർത്തീകരിക്കാനുണ്ടായിരുന്നുവെന്നും അതില്‍
എത്രയെണ്ണം പൂർത്തീകരിച്ചുവെന്നും ഇനി
എത്രയെണ്ണം പൂർത്തീകരിക്കാനുണ്ടെന്നും

അറിയിക്കുമോ;

(സി) 31.03.2024 വരെയുള്ള ബാര്‍ ഹോട്ടല്‍ അസ്സസ്മെന്റ്‌
പ്രൊഫോര്‍മ റിപ്പോര്‍ട്ട്‌ പ്രകാരം ജില്ലകളില്‍ നിന്നും
ലഭ്യമാക്കിയിട്ടുള്ള കണക്കുകളുടെ അടിസ്ഥാനത്തില്‍

2017-18 മുതല്‍ 2022-23 സാമ്പത്തിക വര്‍ഷം വരെ
സംസ്ഥാനത്ത്‌ ബാര്‍ ഹോട്ടലുകളില്‍ നിന്നും കേരള
പൊതു വില്‍പന നികുതി നിയമം, 1963 പ്രകാരം
നികുതി നിര്‍ണ്ണയം പൂർത്തീകരിക്കാനുണ്ടായിരുന്നതും

പൂര്‍ത്തീകരിച്ചതും ഇനി പൂര്‍ത്തീകരിക്കാനുള്ളതും

ആയ ബാറുകളുടെ എണ്ണം അനുബന്ധമായി

(അനുബന്ധം-3) ചേര്‍ക്കുന്നു.

(ഡി)

നികുതി നിർണ്ണയം പൂർത്തീകരിച്ചതിൽ നിന്ന് ലഭിച്ച
അഡീഷണല്‍ ഡിമാന്റിന്റെ കളക്ഷന്‍

എത്രയാണെന്നും പിരിഞ്ഞ് കിട്ടാനുള്ളത്
എത്രയാണെന്നും അറിയിക്കാമോ;

(ഡി) സംസ്ഥാന ചരക്ക്‌ സേവന നികുതി വകുപ്പ്‌
കൈകാര്യം ചെയ്യുന്ന കെ.ജി.എസ്‌.ടി നിയമത്തിനു

കീഴില്‍ സംസ്ഥാനത്തെ ബാര്‍ ഹോട്ടലുകളില്‍ നിന്നും
2022-23 സാമ്പത്തിക വര്‍ഷം 31.03.2023 വരെ
ഉള്ള കുടിശ്ശിക തുക കണക്കുകള്‍ പ്രകാരം 499.84
കോടി രൂപയാണ്‌. ആയതില്‍ കളക്ഷന്‍ 113.18
കോടി രൂപയാണ്‌. റവന്യൂ റിക്കവറി നടപടികളില്‍
ഉള്‍പ്പെട്ടിട്ടുള്ളത്‌ 250.47 കോടി രൂപയാണ്‌. ഇതില്‍
47.42 കോടി രൂപ വിവിധ അതോറിറ്റികളുടെ

സ്റ്റേയില്‍ ഉള്‍പ്പെട്ടിട്ടുള്ളതും 88.77 കോടി രൂപ മറ്റ്
നടപടികളില്‍ (റെമിഷന്‍ ഉള്‍പ്പെടെ)
ഉള്‍പ്പെട്ടിട്ടുള്ളതുമാണ്.

(ഇ)

2024-25 സാമ്പത്തിക വർഷം സംസ്ഥാനത്തെ

എല്ലാ ബാറുകളിലും പരിശോധന നടത്തുവാൻ

സർക്കാർ തയ്യാറുകുമോ; എങ്കില്‍ ബാറുകൾ
നൽകുന്ന നികുതി റിട്ടേണിലേയും യഥാർഥ വിറ്റ്
വരവിലെയും ലാഭ ശതമാനവും പരിശോധിച്ച് നികുതി
നിർണ്ണയം നടത്തുവാൻ സർക്കാർ
തയ്യാറാകുമോയെന്ന് അറിയിക്കാമോ?

(ഇ) നിലവില്‍ ബാര്‍ ഹോട്ടലുകള്‍ വിറ്റുവരവ്‌ കുറച്ചു
കാണിച്ചിട്ടുള്ളതായി കണ്ടെത്തുകയോ, നികുതി

അടയ്ക്കുന്നത്‌ കുറഞ്ഞ നിരക്കില്‍ ആണെന്ന്‌
കണ്ടെത്തുകയോ, അടയ്ക്കേണ്ട നികുതി പൂര്‍ണ്ണമായി
അടച്ചിട്ടില്ല എന്ന്‌ കണ്ടെത്തുകയോ ചെയ്താല്‍,
അവര്‍ക്കെതിരെ കേരള പൊതു വില്പന നികുതി
നിയമം, 1963 അനുശാസിക്കുന്ന പ്രകാരമുള്ള

അസ്സസ്സ്മെന്റ് നടപടികള്‍ പൂര്‍ത്തികരിക്കുകയും കുറവ്‌
വരുത്തിയിട്ടുള്ള നികുതി സംസ്ഥാന ഖജനാവിലേക്ക്‌
ലഭ്യമാക്കാനുള്ള മറ്റു നടപടികള്‍ സ്വീകരിക്കുകയും
ചെയ്തുവരുന്നു. റിട്ടേണ്‍ ഫയല്‍ ചെയ്ത് യഥാസമയം
നികുതി അടയ്ക്കാത്തവര്‍ക്കുമേല്‍ കേരള പൊതു

വില്‍പ്പന നികുതി നിയമം, 1963 പ്രകാരം, പെനാല്‍റ്റി
ചുമത്തി നടപടികള്‍ സ്വീകരിച്ചുവരുന്നു. കൂടാതെ,
സംസ്ഥാന ജി.എസ്‌.ടി. ഇന്റലിജന്‍സ്‌ വിഭാഗവും
ഇക്കാര്യത്തില്‍ വിശദമായ പരിശോധന നടത്തി

നടപടികള്‍ സ്വീകരിച്ചുവരുന്നുണ്ട്‌. തുടര്‍ന്നും റിട്ടേണ്‍
പരിശോധനയിലൂടെയോ മറ്റു ഡിപ്പാര്‍ട്ട്മെന്റല്‍

ഇന്‍വെസ്റ്റിഗേഷന്റെ ഭാഗമായോ ഏതെങ്കിലും ബാര്‍
ഹോട്ടലുകള്‍ നിയമപ്രകാരമുള്ള നികുതി

ഒടുക്കുന്നതില്‍ വീഴ്ച വരുത്തുന്നുവെന്നു ശ്രദ്ധയില്‍
പെട്ടാല്‍ കേരള പൊതു വില്പന നികുതി നിയമം, 1963
പ്രകാരമുള്ള നടപടികള്‍ക്ക് ടി ബാര്‍ ഹോട്ടലുകള്‍
വിധേയമാകുന്നതാണ്.

സെക്ഷൻ ഓഫീസർ

